
శ్రీవేంకటాచలమాహాత్మ్యము











	వ.	
అది బాహ్యమధ్యాంతర్లక్ష్యంబు లననొప్పు. నందు బాహ్య

లక్ష్యం బెట్లన బహిర్నాసికాగ్రావలోకనంబు మనోమారు

తంబులంగూడి స్థిరంబుగ నిల్ప నందుఁ జతురంగుళప్రమాణ

మున నైల్యమును, షడంగుళప్రమాణమున ధూమ్రమును,

నష్టాంగుళప్రమాణమున రక్తిమంబును, దశాంగుళప్రమాణ

మునఁ దనరంగ ప్రభయును, ద్వాదశాంగుళప్రమాణమునఁ

బీతప్రకాశంబు నగు. నీయైదుఁ బంచభూతవర్ణంబులై

యెదుటం దోచునప్పు డపాంగదృష్టుల వెనుకగూర్చి శీర్షము

మీఁదఁ జొనుపుచు నిశ్చలచిత్తుఁడై చూడ నందుఁ జంధ్ర

ప్రభ గానవచ్చు. నదియుంగాక.

	తే.	
కర్ణనాసాపుటాక్షిమార్గముల వ్రేళ్ల

నమరఁ బీడించి చిత్తంబు నచట నిల్పఁ

బ్రణవనాదంబు వినవచ్చు ప్రకటదీప

కళలు నవరత్నకాంతులఁ గానవచ్చు.

	వ.	
ఇది యాత్మప్రత్యయప్రకాశంబైన బహిర్లక్ష్యంబు నగు. నింక

మధ్యలక్ష్యవిధం బెట్లన.

	తే.	
కంటిపాపల రెంటిని గదలనీక

మానసముతోడ భ్రూయుగమధ్యమునను

జొన్పి తన్మధ్యముననుండు సూక్ష్మబిలము

లోఁ బ్రవేశించి చూడ నాలోన నపుడు.

	క.	
మెఱపులు నక్షత్రంబులు

తరణి శశిప్రభలు భూతతతి వర్ణములున్

గరువలి నెనయుచు లోపలఁ

బరిపరివిధములుగ మెఱయు భావములోనన్.

		 ఈ పేజీలో చివరి మార్పు 25 జూలై 2021న 22:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

